
lnunnut innarluutilinnut tapersersortitut ikiortinut tunngatillugu § 37 naapertorlugu 
apeqquteqaammut nr. 117-2024-mut akissut 

Asasara Marita Jessen. 

Apeqqutinut qujanaq. Apeqqutit tullinnguuttut ataasiakkaarlugit assilineqarsimapput, akissutinik tulleqarlutik. 

1. Kalaallit Nunaanni inoqarfiusuni tamani Inuit innarluutillit nalunaaqutaq sisamat kingorna 
tapersersorteqarsinnaatitaanerat immaqaluunniit biilinik ingerlanneqartarsinnaatitaanerat arlaatigut 
nalunaarummi ersarissaanissaq periarfissaanersoq periarfissaava? 

Akissut: 

Inuit innarluutillit tapersersorneqarnissaannut lnatsisartut inatsisaanni atuuttumi § 42, imm. 2 naapertorlugu 
inuk innarluutilik, taassuma tarnikkut, timikkut inooqatigiinnikkullu ineriartorneranut kiisalu ulluinnarni 

suliassaminik suliaqarnissaanut tapersersortitut ikiortip ikiortassavaa, matumani angerlarsimaffiup avataani 
ikiuneq ilanngullugu. Aammattaaq piffissatigut killilersuinertaqanngilaq. Taamaanngilarli. lnuk innarluutilik 
nal. sisamat kingorna unnukkulluunniit ulluinnarni suliassaminik suliassaqassappat tamatumunngalu 

tapersersortitut ikiortimit ikiorneqarnissani pisariaqartippagu , tapersersuineq tunniunneqarsinnaassaaq. 

2. Inuit innarluuteqartut arlaatigut ulluinnarni nalunaaqutaq sisamat kingorna 
sunngiffimmukartarniarnerannut, soqutigisaminnut, immaqaluunniit aneersinnaanerannut 
naalakkersuisoqarfimmiik iliuuseqartoqarnerluni? 

Akissut: 

Tapersersortitut ikiortip ulloq naallugu, unnuit ilanngullugit kiisalu sapaatit akunnerisa naaneri ilanngullugit 
suliassanut sammisassanullu ikiuuttarnissaa pillugu Inuit innarluutillit tapersersorneqarnissaannut lnatsisartut 

inatsisissaattut siunnersuummut atatillugu 2024-mi lnatsisartut Ukiaanerani Ataatsimiinneranni pilersaarutitut 

saqqummiunneqarnerani erseqqissarneqassaaq . 

Inuit innarluutillit suliassaqarfinni tamani, ilinniarfinnut isersinnaanerit, peqqinnissaqarfimmi sullissinerit, 

suliffeqarneq politikikkullu aalajangeeqataasinnaanerit pineqartillugit assigiinnik periarfissaqarlutik 
inuuneqarsinnaanissaat Inuit innarluutillit tapersersorneqarnissaannut lnatsisartut inatsisaanni pingaarnertut 

siunertarineqarpoq. Tapersersortitut ikiortip ikiuineratigut inuiaqatigiinni peqataasarneq tamatigungajak 
pisinnaalersissinnaavaa - aamma nal. sisamat kingorna sapaatillu akunnerisa naanerini. 

3. Arlaannik naalakkersuisut ilassutissaqarpat? 

Apeqqummut 2-mut akissut innersuussutigineqarpoq. 

lnussiarnersumik inuulluaqqusillunga 

